Riu féin meastar gasraidh Gall

[RIA 744 (A/v/2), 12b]

Doighre mhac Aonghuis Ui Dhalaigh
[Deibhidhe, Dan Direach]

1 Rid féin meastor gasraidh Gall
laoich uaisle nar ob comhland
dion deaghanma oirir Airt
seanadhbha an einigh orrdhairc.

2 Rid féin meastor maith na bfhear
Goill Bhanbha na mbrugh slisgheal
ar thoirbheart mar as dd dhoibh
ar chlu ar oirbheart ar onoir.

3 Ni chutala riamh rompa féin
samhail a ccéime a ccaithréim
’s ni foghthoir ar ghndoi ar ghloine
um tholchaibh chraoi Chonaire.

4 Ni céir coimeas ré a ccli soin
Goill Eireand an fhéid iobhraigh
teallach einigh fhuinn Chonnla
deighfhir go ccuing ccathorrdha.

5 Ar ndioghbhédh einigh bfhear bFhail
ionghantach aidbhle an iomraidh
caoimhleandan nachar chlédh toil
por na saoirbheangan sochair.

6 Gé taid uile ar ndidltadh dho
tiaisle Ghaoidheal ghuirt Enno
ag sin Goill ré a ccld do chor
’s gan poind a-nd da nochtad[h].

7 Do chindeadar tutar toile
ar uaislibh fhuind Iighoine
an Uair-si fa ainm einigh
g(e)airm a n-uaisli ar aiteighidh.

8 Ni beag d’aisnéis a n-anma
diol cliar comhdha a n-atharrdha
turnamh rioghshlogh coimhéd ceall
is dioghbhodh oiréd Eireand.

9 A-taid riamh 6 ré an chuntais
[fa] Bhanbha an bhruaich rélluntais
eidir sltiagh fionnmhuighe Fail
ag tuar ionmhoine d’fhaghail.

10 Mar sin d’6gbhaidh na ttreas tte
ag leanmhain luirg a chéile
gach don diobh ag dail a chruidh
mas coir briogh isna bronntaibh.

11 Leanuid a-nid da nés soin
drong do Ghallaibh chlair Chobhthaigh
ar bharr réidhe um dhiol daimhe
do ghniomh d’fhéile d’iomldine.

12 Mic Dhiolmhaineach na ttreas ttrom

rothghabhla an einigh d’altrom
drong ghairthe ndoidheanta nair
saoirealta chaithmhe an chonaigh.
Ledmbhain cheandsa is taisle d’thuil
croind chumhra go ccnuias n-abaigh
fir choilgliomhtha do thuair toil

fa boirbfhiochdha a ttraaill tachair.
A-ta fear don druing dhearcghlais
mhoras ainm an oirrdhearcais

gnuis ledmhanta a ccaidreab[h] chath
aigneadh beoghanta baoghlach.
Saormhac Teabo6id thornas goimh [13a]
Licas Diolmhoin dreach fhosaigh
sduaigh niamhtha tteannal ttromdha
beangan iartha ar n-ealadna.

Triath leanbdha Locha Glinne

sas ardaighthe ar n-inntinne

glac mhear fa crédha a ccleasaibh
nach 6nna ar f[h]eadh n-imreasain.
Ardfhlaith is feirde fine

Sior Lucas cuing céillighe

griobh neamhomhghlérach shaor sheang
leabhordhanach chaomh choitchiond.
Seabhac echtach aigneadh séor

tuir chobhsaigh nar char mithaom
sur droibhél cathfhoghla is creach
coilén nathorrdha neimhnioch.
Mo-ghénair aicme 6r fhas sin

fear cosanta clu a chinidh

didean cean gasraighe Gall

fear 1én cosmhaile comand.

Fear mur Mhongan fa maith modh
ar chlu ar indtleact ar eangnomh
gég airmneimh[e?] as clisde cor
tairrngeire brisde biodhbhadh.

Fear as réidhe ag riar sgoile

céile an einigh d’ionghaire

cul altach cearnbhuidhe claon
deaghdhuine Marcas macaombh.
Fear nar athraigh ainm a shean

fear gan uabhar gan aithbhear
creachthéir ionmhoine gach f[h]ir
seachnéin fionnmhuighe Fuinigh.
Iomdha um Lucas na ttreas tte
feadh leasa Locha Glinne

tuir dhealbhdha nar éimhigh aon
féinnidh merrdha agas macdomh.
Gnath ag iadhadh *ma fholt cas

fir 16 dan dream le seanchas

gan ldadh leoin ar feadh bfleidhe

is fear cedil nach ceilfidhe.

Geall cosnaimh agas caithmhe

faair sé ni se6l meraighthe

gécc neamhfhoghlach nach clédon cor
an saor ealadhnach athlambh.

Licas Diolmhain dearc mur ghloin
crdaidh fa run bog fa bhronntaibh

is mo6 dar cosmbhaile ar ccion

ar n-andsoi-ne as do dlighthior.”
Gabhuim mur leannan 1€ soin
Siobhan m[h?]Judhar méin iodhain
gnuis neamhghrod fa ttriall ar ttoil

a dearmad nior chiall chosmhuil.
Inghean tShedin nach daor do dhaimh
le sgaoiltear duille an domhnain
sduaigh chéillidhe nar chlaon breath
an chraobh shéimhidhe shiaimhnioch.
Dual searc da treidhibh tromdha

’s da comhradh min measorrdha

rug geall d’fheile ; d’oineach

’s as reidhe um cheann ccomhoigheach.



